
INFORMACIÓN ACTIVIDADE

ACAMPADA EN GUITIRIZ - MENIÑOS
SETE MUÍÑOS (GUITIRIZ - LUGO)
Programa O VERÁN XA ESTÁ AQUÍ 2023

DATA DA ACTIVIDADE: Do xoves 29 ó venres 30 de Xuño de 2023

LUGAR: Guitiriz - Lugo

DATA INSCRICIÓN: Do venres 5 ó luns 15 de Maio de 2023

INFORMACIÓN SOLICITUDES:

Nos Rexistros Municipais e da Sede Electrónica, do 5 ao 15 de maio. Se a presentas noutra administración
debes enviarnos unha copia por correo electrónico. Despois de enviar dita comunicación chámanos por
teléfono para comprobar a súa recepción. ATENCIÓN, debes acreditalo desconto que solicites presentando
o documento orixinal.

DATAS DE INTERESE: Solicitudes do venres 5 ao luns 15 de maio, ás 14 horas. 
- ATENCIÓN: martes, 16 de maio, ás 12 horas: Publicación do listado provisional de solicitudes admitidas.
Debes comprobar que apareces no listado de solicitudes e/ou que os datos son os correctos (nome e
apelidos, se é a primeira vez ou non que acude a un campamento da omix, etc...). Poderás velos nos
taboeiros das casas de xuventude de Cambre (Casa Arrigada e Casa das Palmeiras) ou na app OMIX
Cambre. Tes ata o día 18 de maio, ás 14 horas para corrección dos erros que detectes e confirmar que
apareces no listado de solicitudes admitidas)
- xoves, 18 de maio. Pola tarde, a partir das 20 horas, publicarase o listado definitivo de solicitudes
admitidas.
- IMPORTANTE: Sorteo público (se hai mais solicitudes que prazas), o venres 19 de maio, ás 12 horas, na
OMIX, situada na Casa Arrigada (Cambre). Terán prioridade, no caso de sorteo, as solicitudes dos/as
rapaces/zas que nunca foron ao campamento da OMIX. Cada intervalo de idade conta coma un
campamento novo coa seguinte orde de preferencia:

1º.- Persoas empadroadas no Concello de Cambre que participan por primeira vez
2º.- Persoas empadroadas no Concello de Cambre  que xa participaron en edicións anteriores do
campamento
3º.- Persoas non empadroadas que traballen no termo municipal que participan por primeira vez
4º.- Persoas non empadroadas que traballen que xa participaron en edicións anteriores do campamento
5º.- Non Empadroados no Concello de Cambre que participan por primeira vez
6º.- Non Empadroados no Concello de Cambre que xa participaron en edicións anteriores do campamento

Os campamentos que teñan un número igual ou menor de solicitudes ás das prazas ofertadas as prazas se
adxudicarán automaticamente.

INSCRICIÓN DEFINITIVA:

As persoas que obtiveron praza no sorteo deberán presentar o FIPAX DIXITAL cuberto e asinado (unha vez
que obtiveches a praza para o campamento) e o resto de documentación asociada (DNI, tarxeta sanitaria,
foto carné). Ademais deben encher o anexo de datos de interese para o campamento e envialo por correo
electrónico a: actividadesomix@cambre.org

Renuncia á praza - No caso de que por calquera motivo teñan que renunciar á praza disporán ata o xoves
15 de xuño, ás 14 horas. A renuncia á praza da acampada farase ben en persoa (na OMIX - Casa Arrigada-
ou na Casa das Palmeiras) presentando un escrito ou asinando a renuncia na solicitude, ben por correo
electronico no seguinte enderezo: actividadesomix@cambre.org 

MOI IMPORTANTE: Ás prazas que non renuncien en tempo e forma se lles pasará o recibo da actividade
aínda que non acudan ao campamento. 

Lista de espera – podería chamarse xente da lista de espera a partir do dia 16 de xuño, venres, en horario
de 10 a 14 horas. Por favor, estade pendentes da chamada que poidades recibir da OMIX no caso que haxa
prazas libres. O/os teléfono/s aos que se chamará/n será/n o/s que conste/n na solicitude. Cando se chame
a alguén da lista de espera (máximo 3 chamadas a diferentes horas) éste disporá dun máximo de 24 horas
para aceptar/renunciar á praza. Pasado ese tempo entenderase automaticamente rexeitada. 

DESTINATARIOS:Rapaces nados entre os anos 2015 e 2016

PRAZAS: 24 prazas

INFORMACIÓN ACTIVIDADE:

ALOXAMENTO: tendas de campaña, no lugar de Sete Muíños (Guitiriz - Lugo)

ACTIVIDADES: acampada, xogos, baño nas piscinas, velada, xogo por Guitiriz, ruta...

SETE MUÍÑOS, GUITIRIZ E O TREN: Os Sete Muiños é un fermosísimo lugar de recreo e lecer enclavado
a moi pouca distancia do centro de Guitiriz, vila que sempre recibe dun xeito especialmente acolledor á
rapazada de Cambre. Sete Muiños é un lugar clásico nas antigas e tradicionais acampadas e campamentos
e convertese no espazo perfecto para facer esta actividade de natureza que resulta, na maioria dos casos, a
primeira experienca fóra da casa dos/as rapaces/zas, polo que é especialmente importante que o marco
sexa o ideal. Contamos con 2 piscinas moi cerca (unha natural, no propio río e outra artificial que é
municipal), con campos de xogos e unha zona arborada que proporciona unha agradable sombra. A vila
está moi cerca e o centro de saúde (con servizo de urxencias) tampouco queda moi lonxe. Tamén
dispoñemos de baños e duchas, e as comidas facemola nun mesón de Guitiriz, que está cerquiña, a uns 15
minutos de paseo. 
Ademais, e como aposta municipal, o transporte é en tren, un medio de viaxe que acentua a sensación de
aventura e de estreo, pois para a maioría dos participantes resulta unha nova experiencia de mobilidade. 
Por certo, unha promesa, a afamada torta de millo, postre típico de Guitiriz (que non coñece esa xoia da
gastronomía local?), non faltará no almorzo dos/as acampados/as. Finalmente, polo lugar dos Sete Muíños
atravesan un par de rutas que poñen de manifesto que Guitiriz é un lugar fermoso e amable para os
nosos/as veciños/as máis novos/as.

LUGAR E HORA DE SAÍDA:

● xoves 29 de xuño, na estación de tren de Cambre (por confirmar): horas

LUGAR E HORA DE CHEGADA: venres 30 de xuño, na estación de tren de Cambre (por confirmar), horas

PREZOS:

TARIFA Empadroado Non empadroado

Tarifa Xeral 46,00 57,50

Carné OMIX, Familia Numerosa 23,00

Paro, Voluntariado 32,20

O PREZO INCLÚE : Aloxamento en tendas e manutención, equipo de monitores, actividades e material
transporte dende Cambre e seguros de RC e accidentes

AVISO FINAL:

XUNTANZA INFORMATIVA o 21 de xuño, ás 19:30 h. na Casa Arrigada para resolver todas as dúbidas con
respecto á acampada (equipo monitores/as, roupa a levar, horarios, director/a, comidas, actividades, etc...)

+ INFORMACIÓN - CASAS DA XUVENTUDE DE CAMBRE

CAMBRE: CASA ARRIGADA - OMIX
Estrada da Estación, 52
15.660, Cambre

981.613.170
698.178.424
609.510.331

infoxuvenil@cambre.org
omix@cambre.org

O TEMPLE: CASA DAS PALMEIRAS - PMIX
Rua Tapia 1
15.679, O Temple, Cambre

981.650.269
604.027.967

pixtemple@cambre.org


